
58. gr. 
Með lögum þessum eru úr gildi felld lög nr. 62 22. nóvember 1913, um ábyrgð- 

arfélög, lög nr. 20 9. október 1903, um viðauka við lög 8. nóvember 1895, um hag- 

fræðiskýrslur, 2. og 3. laga nr. 17 23. maí 1964, um ávöxtun fjár tryggingafélaga 
og 77. gr. umferðarlaga, nr. 40 23. apríl 1968. 

59. gr. 

Lög þessi öðlast gildi 1. janúar 1974. 

Ákvæði til bráðabirgða. 

Til undirbúnings framkvæmd laganna skipar tryggingamálaráðherra þrjá menn 
í nefnd, og skulu þeir fullnægja sömu skilyrðum og í 2. málsl. 38. gr. laganna greinir. 

Gjört í Reykjavík, 18. april 1978. 

Kristján Eldjárn. 

(L. S.) 
Lúðvík Jósepsson. 

LÖG 

um breyting á lögum nr. 85 31. des. 1968, um eiturefni og hættuleg efni. 

ForserTr Ístanns 

gjörir kunnugt: Alþingi hefur fallizt á lög þessi og ég staðfest þau með sam- 
Þykki mínu: 

1. gr. 
1. grein laganna orðist svo: 
Eiturefni (sterkt eitur; eitur) eru samkvæmt lögum þessum efni þau, sem skráð 

eru á listum Í og IT yfir eiturefni, svo og sérhver efnasamsetning og varningur, er 
hefur að geyma slík efni í því formi og magni, að venjuleg notkun þeirra felur í 
sér hættu á eitrunum í mönnum og dýrum samkvæmt mati ráðherra að fenginni 
umsögn eiturefnanefndar (sbr. 2. sr.) og landlæknis. 

Hættuleg efni eru samkvæmt lögum þessum efni þau, sem skráð eru á listum 
111, IV A, IVB og V yfir hættuleg efni, svo og sérhver efnasamsetning og varningur, 
er hefur að geyma slík efni í því formi og magni, að venjuleg notkun þeirra felur 
í sér hættu fyrir heilsu manna og dýra samkvæmt mati ráðherra að fenginni um- 
sögn eiturefnanefndar (sbr. 2. gr.) og landlæknis. 

2. gr. 
2. grein 2. málsgr. laganna orðist svo: 
Eiturefnanefnd gerir tillögur um röðun efna á lista yfir eiturefni og hættuleg 

efni, sbr. 1. gr. Nefndin gerir einnig tillögur um gerð nýrra lista, ef þörf gerist. Ráð- 
herra staðfestir listana með reglugerð. Nefndin skal sera lista yfir eiturefni og 
hættuleg efni, sem viðurkennd eru til nota í landbúnaði og garðyrkju og til út- 
rýmingar meindýra, sbr. 14. gr. Eiturefnanefnd má kveðja til ráðuneytis um fram- 
kvæmd annarra laga, ef þörf gerist (sbr. einnig 15. gr. 1. málsgr.).

3. gr. 
2. grein 3. málsgr. laganna orðist svo: 
Þegar nefndin fjallar um eiturefni og hættuleg efni, sem notuð eru í garðyrkju, 

landbúnaði eða við grasrækt, tekur sæti í nefndinni maður, sem landbúnaðarráðu- 

neytið tilnefnir, og er hann sérfróður um slík málefni. 

4. gr. 
Viðaukar Í og IT við lögin falli niður. 

5. gr. 
Lög þessi öðlast þegar gildi. 

Gjört í Reykjavík, 18. apríl 1973. 

Kristján Eldjárn. 
(L. S.) 0 

Lúðvík Jósepsson. 

LOG 

um dvalarheimili aldraðra. 

Forseti ÍstanDs 

gjörir kunnugt: Alþingi hefur fallizt á lög þessi og ég staðfest þau með sam- 
þykki mínu: 

1. gr. 
Dvalarheimili aldraðra eru ætluð öldruðu fólki, sem ekki þarfnast vistunar á 

sjúkrahúsi. Dvalarheimili aldraðra getur jöfnum höndum verið ætlað til dagvistunar 
sem fullrar vistunar. Íbúðir fyrir aldraða seta verið hluti dvalarheimilis. 

2. gr. 
Enginn má setja á stofn eða reka dvalarheimili fyrir aldraða nema með leyfi 

ráðherra. Sama máli gegnir um allar meiri háttar breytingar á húsakynnum og 
starfsemi slíkra stofnana. 

3. gr. 
Beiðni til ráðherra til rekstrarleyfis samkvæmt 2. gr. skulu fylgja upplýsingar 

um verksvið stofnunar, staðsetningu, uppdrætti af byggingum og lóðum og umhverfi 
og afstöðu til nágrennis ásamt lýsingu af húsakynnum. Enn fremur fylgi greinar- 
gerð um eigendur stofnunar og fjárhagsástæður og loks skýrsla um starfsáætlun, um 
stjórn, starfsfólk og rekstrarfyrirkomulag og hve mörgum vistmönnum stofnuninni 

er ætlað að sinna og með hvaða kjörum. 
Ráðherra veitir því aðeins leyfið, að stofnunin fullnægi heilbrigðiskröfum og 

ætla megi, að hún geti leyst verkefni sitt á viðunandi hátt. Ætið skal leita álits við- 
komandi héraðslæknis og sveitarfélags á nauðsyn og gagnsemi stofnunar. 

4. gr. 
Heilbrigðisyfirvöld annast eftirlit með rekstri og fyrirkomulagi dvalarheimilis 

og skulu í því sambandi ætíð eiga greiðan aðgang að stofnunum, sem um getur í 
þessum lögum.


